
Doewa orang itoe tinggal berdiam sampe sakean lama.

Lontjeng mengoetaraken poekoel delapan. Koetika itoe boedjangnja Soan-nio masoek ka dalem, dan laloe ia ini berkata:

„Eh, baba masi ada di sini djoega ?"

„Goea kata biar dia toenggoe abis makan tengari, kaloe belon soreh atawa lohor si bangkotan tentoe engga nanti dateng ka mari, dia pergi ka Tandjoeng."

„Ja, ini hari Tjeng-beng."

„Lekas-lekas toh loe tjari nasi, Djamea,“ kata Ban-tjoan, jang dari roepanja ada njata, ia tida merasa begitoe senang.

„Do, maoe boeroe-boeroe maboer sadja, kaloe maoe pergi, gi da pergi sekarang djoega, djangan engga laen maen katakoetan sadja.“

„Boekan begitoe. . . . ."

„Abis bagimana?"

„Goea boekannja engga soeka lama-lama di sini," kata Ban-tjoan dengen lagoeken soearanja soepaja djadi lebi manis. „Kaloe boleh goea pengrasahan engga maoe pergi-pergi, tapi abis bagimana kaloe kita bakalan djadi tjilaka ?"

„Kapan goea soeda kata, paling siang si bongkotan nanti dateng di waktoe lohor. Kaloe maoe bitjarain tjilaka, apa tjoema loe sendiri sadja? Sekarang goea taoe da loe poenja hati! Tjoemi begitoe adja ko? Ngomong sadja begini begitoe!

